LIGJ]
Nr.9150, daté 30.10.2003
PER URDHRIN E FARMACISTEVE NE REPUBLIKEN E SHQIPERISE

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1

1. Pér ruajtjen e cilésisé sé larté té shérbimit farmaceutik dhe pér zbatimin e rregullave
té moralit e té etikés profesionale farmaceutike, krijohet Urdhri i Farmacistéve.

2. Urdhri i Farmacistéve éshté ent publik, i cili pérbéhet nga individét, gé ushtrojné
profesionin e farmacistit né Republikén e Shqipérisé dhe pérfagéson interesat e tyre
profesionalé né nivel partneriteti institucional.

Neni 2

1. Urdhri i Farmacistéve ka pér mision ruajtjen dhe garantimin e nivelit té larté té
formimit dhe edukimit shkencor e profesional té farmacistéve, ushtrimin e profesionit,
sipas kérkesave shkencore, normave té etikés mjekésore e té Kodit té Deontologjisé
Farmaceutike Shqiptare dhe mbrojtjen e pacientéve e té konsumatoréve nga
kequshtrimet profesionale dhe shkeljet e normave té detyrueshme.

2. Né pérmbushje té kétij misioni, Urdhri i Farmacistéve:

a) bén regjistrimin e farmacistéve né njé regjistér té vecanté;

b) mbikéqyr zbatimin e detyrave profesionale, né pérputhje me kérkesat e shkencave
farmaceutike dhe té legjislacionit farmaceutik;

c) bashké&punon me institucionet arsimore e shkencore pér hartimin dhe planifikimin e
programeve té formimit shkencor, té specializimit pasuniversitar dhe té kualifikimit té
vazhdueshém té farmacistéve;

¢) mbikéqgyr zbatimin e kérkesave té Kodit té Deontologjisé Farmaceutike Shqiptare,
né mbrojtje té interesave té pacientéve dhe té konsumatoréve;

d) jep dhe heq té drejtén vetjake pér ushtrimin e kétij profesioni.



Neni 3

1. Urdhri i Farmacistéve mbikéqyr respektimin e té drejtave dhe detyrave té
personave, gé ushtrojné profesionin e farmacistit né Republikén e Shqipérisé, sipas
rregullave té Kodit té Deontologjisé Farmaceutike Shqiptare, pér mbrojtjen e
popullatés nga kequshtrimi i profesionit dhe cenimet e etikés farmaceutike, si dhe nga
veprime té tjera gé privojné kujdesin e nevojshém farmaceutik.

2. Urdhri i Farmacistéve mbron farmacistét nga veprimet arbitrare té administratés
publike ose private pér ushtrimin e profesionit.

Neni 4

1. Anétaré té Urdhrit té Farmacistéve béhen individét, shtetas shqiptaré, té diplomuar
farmacisté né Republikén e Shqipérisé ose jashté saj, qé pranojné Kodin Deontologjik
Farmaceutik Shqiptar dhe qé e ushtrojné kété profesion né sektorin e prodhimit
farmaceutik, té shérbimit dhe té shpérndarjes farmaceutike, ambulator e spitalor,
publik dhe privat, ose né sektoré té tjeré té shéndetésisé.

2. Pérjashtohen nga ky detyrim, por jo nga e drejta e anétarésimit né Urdhrin e
Farmacistéve, farmacistét funksionaré té administratés publike, pér sa kohé gé ata nuk
ushtrojné veprimtari t& miréfillté profesionale farmaceutike.

Neni 5

Shtetasit e huaj, pér ushtrimin e profesionit té farmacistit né sektorin farmaceutik té
Republikés sé Shqipérisé, jané té detyruar té anétarésohen né Urdhrin e Farmacistéve,
té njohin dhe té zbatojné Kodin e Deontologjisé Farmaceutike Shqiptare, si dhe té
gjitha aktet ligjore e nénligjore gé rregullojné shérbimin farmaceutik dhe até
shéndetésor né Republikén e Shqipérisé.

Neni 6

1. Asnjé individ nuk mund ta ushtrojé profesionin e farmacistit né Republikén e
Shqipérisé, pa gené anétar i Urdhrit t& Farmacistéve.

2. Punédhénésit né institucionet a ndérmarrjet shtetérore ose publike dhe né subjektet
private ndalohen t'i punésojné ata né kundérshtim me kété dispozité.

3. Késhilli Kombétar i Urdhrit té Farmacistéve pércakton kriteret pér pranimin e
farmacistéve né kété urdhér.

Neni 7

Urdhri i Farmacistéve si institucion, gjaté kryerjes sé detyrave, mban lidhje, sipas
pérkatésisé, me Ministriné e Shéndetésisé, me institucione té tjera, si dhe me
institucione e organizma publiké ose jopubliké, né nivel gendror e vendor. Urdhri i
Farmacistéve merr pjesé né hartimin e projektligjeve dhe té dokumenteve té
réndésishme té farmaceutikés shqiptare.

Neni 8



1. Urdhri i Farmacistéve ka buxhetin e vet, té cilin e administron né pérputhje me
rregullat financiare né fuqi.

2. Burimet financiare té Urdhrit té Farmacistéve jané:

a) kuotizacionet e anétaréve;

b) tarifat e regjistrimit dhe té dhénies sé té drejtés vetjake pér ushtrimin e profesionit;
c) donacionet e ndryshme vendase dhe té huaja dhe té ardhura té tjera té ligjshme.

3. Té ardhurat e realizuara gjaté ushtrimit té veprimtarisé sé vet, Urdhri i Farmacistéve
I pérdor pér té pérmbushur misionin e caktuar me kété ligj.

KREU 11
ORGANIZIMI DHE DREJTIMI

Neni 9

Organet kryesore té Urdhrit té Farmacistéve jané:

a) asambleté;

b) késhillat;

c) komisionet disiplinore;

¢) Komisioni i Regjistrimit dhe i Dhénies sé té Drejtés sé Ushtrimit té Profesionit.

Neni 10

1. Asambleja e Pérgjithshme pérbéhet nga anétarét e késhillave rajonalé.

2. Asambleja e Pérgjithshme zgjedh Késhillin Kombétar. Zgjedhjet pér Késhillin
Kombétar béhen ¢do 4 vjet, me té drejté rizgjedhjeje. Asambleja rajonale pérbéhet nga
térésia e pérfagésuesve té anétaréve té Urdhrit té Farmacistéve té garkut. Asambleja
rajonale zgjedh késhillin rajonal. Zgjedhjet e késhillit rajonal béhen ¢do 4 vjet, me té
drejté rizgjedhjeje.

Neni 11

1. Né Késhillin Kombétar béjné pjesé detyrimisht Presidenti i Urdhrit té Farmacistéve,
zévendeési i tij, presidentét e késhillave rajonalé, si dhe nga njé pérfagésues nga
Ministria e Shéndetésisé, Instituti i Sigurimit Shéndetésor dhe Fakulteti i Mjekésisé.
2. Asambleja e Pérgjithshme zgjedh Presidentin dhe zévendésin e tij me njé mandat 4-
vjecar, me té drejtén e njé rizgjedhjeje. Funksioni i Presidentit éshté i papajtueshém
me funksione té tjera drejtuese né administratén publike.

3. Késhilli Kombétar eméron dhe shkarkon Sekretarin e Pérgjithshém.

4. Késhilli Kombétar merr vendime, me shumicé votash, kur jané té pranishém mé
shumeé se gjysma e anétaréve té vet.

Neni 12

Késhilli Kombétar i Urdhrit té Farmacistéve harton dhe miraton Kodin e
Deontologjisé Farmaceutike, si dhe statutin e Urdhrit té Farmacistéve.



Neni 13

Késhilli Kombétar, né pérputhje me misionin e Urdhrit té Farmacistéve, té parashikuar
né dispozitat e kétij ligji, ka kéto pérgjegjési:

a) pércakton e miraton strukturén organizative té késhillave rajonalé dhe té Késhillit
Kombétar;

b) cakton kuotizacionin dhe tarifén e regjistrimit;

c) administron pasurité e luajtshme dhe té paluajtshme té Urdhrit té Farmacistéve né
nivel kombétar, duke pércaktuar fondet né administrimin e késhillave rajonalég;

¢) mbikéqyr té gjitha veprimtarité dhe administrimin e organeve gé varen prej tij;

d) mbikéqyr dhe ndérhyn né rregullimin e marrédhénieve té punés sé farmacistéve dhe
subjekteve té tyre private me Ministriné e Shéndetésisé dhe Institutin e Sigurimeve té
Kujdesit Shéndetésor.

Neni 14

1. Késhillat rajonalé krijohen sipas ndarjes administrative-territoriale.

2. Késhilli rajonal zgjedh presidentin dhe zévendésin e vet. Mandati i presidentit &shté
4 vjet, me té drejtén e njé rizgjedhjeje.

3. Késhilli rajonal eméron dhe shkarkon sekretarin.

Neni 15

Késhilli rajonal, nén mbikéqyrjen e Késhillit Kombétar, né pérmbushjen e misionit té
Urdhrit té Farmacistéve, brenda juridiksionit té vet ka kéto detyra:

a) mbikéqyr dhe ndérhyn né rregullimin e marrédhénieve té punés ndérmjet
farmacistéve, subjekteve té ndryshme private farmaceutike dhe atyre
ndérinstitucionale né sektorin farmaceutik e shéndetésor té garkut;

b) administron buxhetin dhe té gjitha pasurité e Urdhrit té Farmacistéve té garkut;

c) zbaton vendimet e Késhillit Kombétar dhe rregulloret e udhézimet e hartuara prej
tij;

¢) cakton komisionin e regjistrimit té anétaréve.

Neni 16

1. Prané Késhillit Kombétar dhe késhillave rajonalé té Urdhrit té Farmacistéve
funksionojné komisionet disiplinore, té cilat caktohen respektivisht nga Asambleja e
Pérgjithshme dhe ajo rajonale.

2. Komisionet disiplinore jané organe té gjykimit profesional, té cilat verifikojné dhe
shqyrtojné ankesat pér shkeljet e Kodit té Deontologjisé Farmaceutike, si dhe gabimet
teknike té farmacistéve gjaté ushtrimit té profesionit.

3. Komisionet disiplinore, prané késhillave rajonalé, ushtrojné kompetenca disiplinore
té shkallés sé paré. Vendimet e tyre jané té apelueshme né komisionin disiplinor té
Késhillit Kombétar, i cili ushtron kompetenca disiplinore té shkallés sé dyté.



Neni 17

1. Komisioni disiplinor heton dhe gjykon, né mbéshtetje té fakteve dhe provave té
administruara né seancé dégjimore. Kur vérteton se anétari ka kryer shkelje té Kodit té
Deontologjisé Farmaceutike ose ka béré gabime teknike, ai jep njérén nga masat e
méposhtme:

a) vérejtje me shkrim;

b) vérejtje me paralajmérim;

C) gjobé nga 10 000 deri 200 000 leké;

¢) shkarkim nga organet drejtuese té Urdhrit té Farmacistéve dhe hegje té sé drejtés
pér t'u rizgjedhur né kéto organe pér njé periudhé deri né 3 vjet;

d) pérjashtim nga Urdhri i Farmacistéve pér njé periudhé deri né 3 vjet.

2. Komisioni ka té drejté t'u caktojé kundérvajtésve, si masé plotésuese, kryerjen e njé
rikualifikimi né institucionet publike, sipas tarifave té pércaktuara.

3. Masat e mésipérme disiplinore vlerésohen té shlyera, né qofté se brenda 1 viti nga
dita e dhénies sé tyre, pér shkronjat "a" dhe "b" té kétij neni, dhe brenda 3 vjetéve pér
shkronjat "c" dhe "d", nuk éshté marré ndonjé mase tjetér disiplinore ndaj anétarit té
Urdhrit té Farmacistéve.

Neni 18

1. Ankesat kundér vendimeve pér marrjen e masave disiplinore nga komisioni
disiplinor i késhillit rajonal paragiten né komisionin disiplinor té Késhillit Kombétar té
Urdhrit té Farmacistéve brenda 30 ditéve nga komunikimi me shkrim i vendimit.

2. Komisioni disiplinor, brenda 30 ditéve nga marrja e ankesés, detyrohet té japé
vendimin pér ankesén e paraqgitur. Vendimi i komisionit disiplinor té Késhillit
Kombétar éshté pérfundimtar.

3. Pér masat disiplinore, té parashikuara né shkronjat "c" dhe "d" té nenit 17 té kétij
ligji, personi ka té drejté t'i drejtohet gjykatés brenda 30 ditéve nga data e komunikimit
me shkrim té vendimit.

KREU I
DISPOZITA KALIMTARE DHE TE FUNDIT

Neni 19

1. Ministri i Shéndetésisé ngarkohet té ngrejé njé komision té pérkohshém, i cili duhet
té organizojé zgjedhjet e para té késhillave rajonalé dhe té Késhillit Kombétar té
Urdhrit té Farmacistéve.

2. Kéto zgjedhje té béhen brenda 3 muajve nga data e hyjes né fuqi té kétij ligji. Me
zgjedhjen e Késhillit Kombétar, komisioni i pérkohshém shkrihet.

Neni 20

Urdhri i Farmacistéve financohet nga shteti pér njé periudhé njévjecare. Masa dhe
ményra e kétij financimi pércaktohen me akte nénligjore, té nxjerra nga Késhilli i
Ministrave.



Neni 21

Cdo dispozité, qé bie né kundérshtim me kété ligj, shfugizohet.
Neni 22

Ky ligj hyn né fugi 15 dité pas botimit né Fletoren Zyrtare.

Shpallur me dekret nr.4010, daté 18.11.2003 té Presidentit té Republikés sé
Shqipérisé, Alfred Moisiu.

